
	ՀԻՄՆԱՎՈՐՈՒՄ             
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ԱՊՐԻԼԻ 4-Ի N 329-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1.
	Անհրաժեշտությունը. 



	
	ՀՀ Կառավարության 2008թ. ապրիլի 4-ի թիվ 329 որոշմամբ հաստատվեց այն երկրների ցանկը, որոնց քաղաքացիների նկատմամբ կիրառվեց ՀՀ մուտքի վիզայի տրամադրման խստացված կարգ, այն է` վիզաների տրամադրում միայն հրավերի հիման վրա և միայն ՀՀ դիվանագիտական ծառայությունների և հյուպատոսական հիմնարկների կողմից: Ցանկում ընդգրկված են 18 երկրներ, որոնց մեջ են նաև Չինաստանը և Հնդկաստանը: Ցանկում ընդգրկվելու հիմնական պատճառը միգրացիոն ռիսկերն էին:

Չինաստանը և Հնդկաստանը մեծ հետաքրքրություն են ներկայացնում Հայաստանի համար որպես միջազգային հարաբերությունների ասպարեզում ՀՀ հիմնախնդիրների հանդեպ հավասարակշիռ դիրքորոշումներ դրսևորող երկրներ, որպես կայուն տնտեսական աճ արձանագրող պետություններ, ինչպես նաև մեծ ներուժ ունեցող առևտրային գործընկերներ: 
Այս երկրների հետ Հայաստանն արդյունավետորեն համագործակցում է քաղաքական, առևտրի,  տնտեսության, զբոսաշրջության, մշակույթի, գիտության և կրթության ոլորտներում և փոխադարձ քայլեր են ձեռնարկվում փոխշահավետ գործընկերության խորացման ուղղությամբ` ընդգրկելով փոխգործակցության նորանոր բնագավառներ:

Նշված պետությունների քաղաքացիներին խստացված կարգով վիզաներ տրամադրելը չի համապատասխանում այդ երկրների հետ Հայաստանի առկա քաղաքական շփումների ոգուն և չի նպաստում առևտրատնտեսական, մշակույթային և այլ ոլորտներում հարաբերությունների զարգացմանը և գործարար կապերի ամրապնդմանը: Նշված հարաբերությունների կարևորությունը ներկայումս գերակշռում է պոտենցիալ միգրացիոն ռիսկերին:

Հաշվի առնելով վերոնշյալը` ՀՀ արտաքին գործերի նախարարությունն առաջարկում է Հայաստանի Հանրապետության կառավարության 2008 թվականի  թվականի ապրիլի 4-ի N 329-Ն որոշման հավելվածից հանել Չինաստանը և Հնդկաստանը:

	2.
	Ընթացիկ իրավիճակը և խնդիրները. 



	
	Նշված պետությունների քաղաքացիներին խստացված կարգով վիզաներ տրամադրելը չի համապատասխանում այդ երկրների հետ Հայաստանի առկա քաղաքական շփումների ոգուն և չի նպաստում առևտրատնտեսական, մշակույթային և այլ ոլորտներում հարաբերությունների զարգացմանը և գործարար կապերի ամրապնդմանը:



	3.
	Տվյալ բնագավառում իրականացվող քաղաքականությունը. 



	
	Վերը նշված որոշումն ընդունվել է համաձայն “Օտարերկրացիների մասին” ՀՀ օրենքի 9-րդ հոդվածի 4-րդ մասի` հաշվի առնելով ցանկում ընդգրկված պետություններից բխող հնարավոր միգրացիոն, ահաբեկչության ռիսկերը, ինչպես նաև քաղաքական նկատառումները: Այս քաղաքականությունը տարվել է սկսած 2005թ.-ից, մինչև ՀՀ կառավարության վերհիշալ որոշման ընդունումը, և արդարացրել է իրեն` կանխելով անցանկալի օտարերկրացիների մուտքը ՀՀ տարածք, ինչպես նաև դրանց տարանցումը ՀՀ տարածքով Եվրամիության և ԱՊՀ պետություններ: Սակայն, ժամանակի հրամայականն է որոշակի փոփոխություններ մտցնել ցանկում, հաշվի առնելով Չինաստանի և Հնդկաստանի հետ բազմաբնույթ հարաբերությունների զարգացման մակարդակը:

	4.
	Կարգավորման նպատակը և բնույթը. 



	
	Ինչպես նշվել է վերևում, որոշման ընդունումը կնպաստի քաղաքական, առևտրի,  տնտեսության, զբոսաշրջության, մշակույթի, գիտության և կրթության ոլորտներում փոխշահավետ գործընկերության խորացմանը: 



	5.
	Նախագծի մշակման գործընթացում ներգրավված ինստիտուտները և անձիք. 



	
	Նախագիծը մշակվել է Հայաստանի Հանրապետության արտաքին գործերի նախարարության աշխատակազմի հյուպատոսական և իրավաբանական վարչությունների կողմից: 



	6.
	Ակնկալվող արդյունքը. 



	
	Տես կետ 4:



